
1. gr.
1. gr. laganna orðist svo:
Sérhverjum eiganda eða umráðamanni sauðfjár ber skylda til að láta fara fram

rækilega böðun, samkvæmt því sem fyrir er mælt í lögum þessum, á öllu þVÍ sauðfé,
sem hann hefur undir höndum, þar með talið fóðrafé tekið af öðrum og fé, sem
heimtist eftir böðun, ef um það er að ræða.

Böðun skal fara fram á tímabilinu 1. nóvember til 1. maí annað hvert ár, ef ekki
er um kláða að ræða. Yfirdýralækni er þó heimilt að ákveða, að böðun fari fram
aðeins þriðja hvert ár, ef hann telur það óhætt.

Eigendur eða umráðendur sauðfjár skulu hafa nothæfan útbúnað til böðunar
eða greiða þann kostnað, sem af hæfum útbúnaði leiðir. Þeir skulu einnig sjá fyrir
nægum vinnu krafti, svo að böðun geti að dómi baðst jóra gengið greiðlega og þannig,
að viðhlítandi sé.

2. gr.
Lög þessi öðlast þegar gildi.

Greinargerð.

Frumvarp þetta, ef að lögum verður, hefur þá breytingu Í för með sér, að böðun
skal lokið fyrir 1. maí í staðinn fyrir 1. marz. Flest fjárhús eru byggð þannig, að
veggir eru úr steinsteypu, en þök úr bárujárni. Þau eru því mjög köld, þegar mikil
frost eru. Óhagkvæmt er og jafnvel ekki hættulaust fyrir heilsu fjárins að baða
þann tíma vetrar, sem frost eru mest. Venjulega eru það mánuðirnir desember, janúar
og febrúar. Fjárins vegna er sennilega bezt að baða að haustinu eða áður en vetrar-
frost byrja, en því verður tæpast við komið. Sauðfjárslátrun stendur þá yfir og nær
ógerlegt er fyrir bændur að ná saman öllu fé sínu. Sé veðrátta mild í nóvember og
desember, er fé vanalega látið liggja úti að meira eða minna leyti. Sums staðar er
fé haft í eyjum, eins og við Breiðafjörð. Sé haðað fyrir jól, vantar vanalega eitthvað
af fé, sem verður þá endanlega óbaðað. Oft getur verið hagkvæmt að baða í marz
eða apríl. Veðrátta er þá undantekningalítið farin að hlýna og auðveldara er að
ná í vatn. Birtutími er lengri, svo að hægara er að framkvæma verkið. Gera má
ráð fyrir, að búskaparhættir breytist þannig, að sumir hafi nær eingöngu sauðfé,
en aðrir kýr. Fjárbúin munu þá stækka, en það veldur því, að fjárböðun
tekur lengri tíma. Mannfátt er og víða og því erfitt að framkvæma böðun meðan
dagur er stuttur og tíð óhagstæð. Þess ber og að geta, að bændur fá meiri ull af fé
sínu, ef baðað er í apríl eða seint í marz, því að kindur týna þá síður ull. Ástæða er
til að ætla, að ullin verði % til V3 meiri, ef baðað er á þeim tíma. Sé það gert á öllu
landinu, skapar það verðmæti, sem nemur 6-9 milljónum króna. Ullariðnaður
okkar fer ört vaxandi og er með álitlegustu iðngreinum. Bráðlega fer að verða vöntun
á ull. Meiri ullarframleiðsla skapar aukna atvinnu við ullariðnað. meiri tekjur fyrir
þá, sem sjá um sölu á iðnaðarvörum úr ull, og eykur því heildartekjur þjóðarinnar.
Fjármuni er auðvelt að ávaxta, ef rétt er með þá farið. Það er því verulegt fjárhags-
legt atriði að baða á hagkvæmum árstímum. Óviturlegt er og ósanngjarnt að banna
bændum að baða fé sitt þá tvo mánuði ársins, sem hagkvæmast er að baða. Þeir,
sem vilja, geta baðað meðan dagur er stuttur og frost mikil, þó að þessi sjálfsagða
lagabreyting verði gerð.

Í frumvarpi þessu er heimild fyrir yfirdýralækni að leyfa, að böðun fari fram
aðeins þriðja hvert ár. Ástæða er til að ætla, að það sé óhætt þar, sem óþrifa hefur
ekki orðið vart í fé um árabi1.

Rétt er að geta þess, að atriði þessi hafa verið rædd við yfirdýralækni og bún-
aðarmálastjóra, og hefur okkur skilizt, að þeir álíti þessar breytingar til bóta.


